INDOVINELLI  

1) Dui lucenti, dui pungenti, quattru truculli e ‘na scupazza. (il bue).

2) O cumpari vavusu unna iti cu 'stu tiempu rivulusu, si v'incontra lu carusu vi 'mpila intra lu pirtusu. (la lumaca). 

3) Cientu nidi, cientu ova, cientu para di linzola. (il melo- grano). 

4) Un spicchiu di minnula allumina la casa. (la candela accesa) 

5) Russu cavaddu, biancu cavaliri, cincu lu portanu a cruvicari. (il bicchiere di vino). 

6) Deci ca lu tienu e unu ca caca. (lo staccio). 

7) Nugn'è saccu e s'ingigna, nugn'è puorcu e fa li 'nziti, nugn'è meli e si fa l'urna. (il grano). 

8) Bianca muntagna, niura simenza, I'omu ca la chianta 

sempri ci pensa. (la scrittura). 

9) Aiu 'na picca di picuri cuotti, quannu unu curri, currunu tutti. (le tegole). 

10) Intra un cumudinu c'è un signurinu, vistitu .di biancu, cu la manu a lu h'iancu (il vaso na notte). 

11) Spogliati ca ti vasu (il ficondindia). 

12) Masci stirlicchianti cu lu cappieddu 'n frunti ca fa danna- ri a tanti. (il fungo). 

13) Cincu su' li mascia e deci li manuala, lu issu speddi e la fabbrica acchiana. (il lavoro a maglia) 

14) Masciu Marianu chi faciti nni 'stu chianu, nè mangiati, nè biviti e cchiù luongu vi faciti. (l'asparago). 

15) Passu di 'na vanedda longa e stritta e viu tanti muratura, di la fabbrica ca fannu, nu'nni punnu fari tanta li migliu pittura. (le api). 

16) La mamma 'mpasciata e lu figliu ca camina. (la botte di vino). 

17) Di d'avanti accurza e di d'arriri allonga. (la strada). 

18) 'N terra nasci, 'n terra pasci, fa lu fruttu e nun i è h'iuri. (il fungo). 

19) Nun avi varba e si radi. (il tumolo, il mondello). 

20) Haiu 'na cosa quantu un papì c'assumiglia a vostru zi', cu li manu a lu cinturinu c'assimiglia a vostru cuscinu, cu lu labbru spirticchiatu c'assimiglia a vostru cugnatu, e cu la tuvagliedda 'n testa tuttu I'annu ci fannu la festa. (il cavolfiore). 

1) Paci intra e guerra fora. 

2) La casa campa quannu voli la patruna. 

3) Lu Signuri chiui 'na porta e grapi un purtuni. 

4) Avanti niuru pani, ca niura fami. 

5) Amara lu patri ca lu figliu ascuta, prestu ci veni na mala chiamata. 

6) Quannu lu gaddu canta e la gaddina taci, ni la casa c'è la paci; quan nu lu gaddu taci e la gaddina canta, ni la casa c'è la ruvina. 

7) Amuri di mamma e serbimientu di muglieri.

8) Quantu di fora a v'appariri, intra a v'abbiniri. 

9) Casa stritta patruna adorna. 

10) So chi dici la mamma a lu fucularu, dici la figlia a lu fumazzaru. 11) Puddicini e picciriddi cacanu li casi. 

12) Cu' si ferma la porta, si ferma l'arma. 

13) Nun ti 'n tricari, nun t'ammiscari ca mali nun ti nni veni. 

14) L'acqua ca si vivi nun s'allorda. 

15) Avanti santu privistu, ca santu a pruvvidiri.

16) Avanti chi sacciu ca chi sapiva. 

17) Lu beni a cu' si lu merita e lu malannu a cu' lu po' purtari. 

18) Dari a priari è castiu di Diu. 

19) Ucchi c'a'tu fattu chianciri, chianciti; si nun chianciti, lacrimati. 

20) Forza di picciuottu e sintimientu di granni. 

21) La fantasia h avi li piedi curti e la verità s'assuma cumu I'uogliu. 

22) Ariu niettu nun si scanta di trona. 

23) Cu' i è liccu s'ardi, cu' i è asinu s'annega. 

24) Cu' cunta sbaglia, cu' camina truppica e cu' mangia fa muddichi. 

25) Un curnutu a lu so' paisi e un asinu unna va. 

26) Lu liebbru dici a lu cunigliu: nuddu arricchisci cu lu so' travagliu. 

27) Nenti fari ca nenti si sapi. 

28) A lu iurnu nun ni vugliu, a la notti spardu I'uogliu. 

29) Cavaddu astimiatu ci luci lu pilu. 

30) Facci ca nun senti russura, mancu lignati. 

31) Avanti un itu di meli ca 'na vutti d'acitu. 

32) Cu' po' fari e nun fa', mori dannatu. 

33) L'amicu e lu cumpari a lu bisuognu pari. 

34) Lasagni e guai si mangianu calli. 

35) Cu lu fierru si stira mentri i è callu. 

36) Avanti n'ura a russicari, ca cent'anni a bianchiari. 

37) Tavula stritta, mittiti 'mmienzu. 

38) Cu' si cerca la furca cu li so' manu, nuddi ci dici mischinu.

39) Lu fùiri nun i è vriogna, ma sarbamientu di vita.

40) Avanti vivu sciccarieddu ca muortu profissuri. 

41) Morti e patruni nun spiari quannu veni. 

42) Campana ca nun senti a prima vuci, i è signu ca lu discursi nun ci piaci. 

43) La quartata cu lu muru nun po' truzzari. 

44) Soggiri e nori iettali fora. 

45) Quannu unu parla e nun i è 'ntisu. i è chiù tintu di lu zappari. 

46) L'uocchi chieni e li manu vacanti. 

47) Bella roba haiu 'n Francia. 

48) Quantu va n'amicu 'n chiazza, ca cent'unzi 'n zacchetta. 

49) Vistitu buonu, fina la pezza; vinu buonu, fina la fezza. 

50) Fina la cchiù tinta petra serbi a la muraglia. 

51) Unu ca parla assai, sbaglia sempri. 

52) La picura pi diri mmè persi lu maccicuni. 

53) Nora nuredda, soggira t'affari. 

54) Panza cuntenti, cori clementi; panzadiuna nenti pirduna. 

55) Avanti nudu assittatu ca sistutu assicutatu. 

56) Quantu va un lagnusu piensirusu ca un massaru spinsiratu.

57) Avanti cientu feriti ca un muortu. 

58) La massara cusi e scusi, la lagnusa sempri cusi. 

59) Attacca lu sceccu unna voli lu patruni.

60) Avanti li ma dienti ca li ma parinti. 

61) L'omu pi la parola, lu vo pi li corna. 

62) Gaddina ca camina portà la vozza china. 

63) Avanti muortu a cavaddu ca vivu a I'appedi. 

64) Cu hiavi pezza e filu nun si chiama puviredda. 

65) Avanti pezza ca pirtusu. 

66) Povirasì,maludiapirchì? 

67 Cu hiavi lu poviru parenti si cunsuma e nun fa nenti. 

68) Lu trievulu e lu beni cu' I'havi si lu teni. 

69) Lu beni si nun i è rinnutu a mali nun si chiama beni. 

70) Prima ca nascì la parola, nasci l'arma. 

71) Cu ama la genti, ama nenti. 

72) Pensa a lu mali ca beni ti nni veni. 

73) Avanti moriri e lassari ca nun moriri e disiari. 

74) Sulu li muntagni nun s'incontranu. 

75) Mali nun fari e paura nun aviri. 

76) Lu liettu è 'na rosa, si nun si dormi, s'arriposa. 

77) Avanti scarsu a la muntagna ca riccu a lu santuariu. 

78) Issu e liti, si nun aviti dinari nun 'li ci mintiti. 

79) Quantu va la paglia di lu vicinu, ca lu frummientu di lu iuntanu. 

80) Inchi la panza e inchila di spini , ma nun diri nenti a li vicini. 

81) Cu' si fida, mori. 

82) L'omu valenti mori 'mmanu a nenti. 

83) Vidi assai e parla picca. 

84) Fa l'arti ca sa, si nun arricchisci, campi. 

85) Minzogni e giuramenti spessu su parinti. 

86) Acqua e fuocu dunaci lucu. 

87) Lu riccu i è riccu pi diri abbonè, lu scarsu i è scarsu pi diri chissu nen ti iè. 

88) Cu hiavi dinari campa felici, cu nun hiavi dinari perdi l'amici. 

89) Lu poviru nun aviva e limusina faciva. 

90) Cu mangia fa muddichi. 

91) Cu sparti hiavi la meglia parti. 

92) Avanti lu tintu pruvatu ca lu buonu a pruvari. 

93) Amuri, biddizzi e dinari su' tri cosi ca nun si puonu ammucciari. 

94) Calati iuncu ca passa la china. 

95) Ogni tinta acqua siti leva. 

96) L'arbulu pecca e li rami arricivinu. 

97) Ogni lassata è pirduta. 

98) lurnata rutta rumpila tutta. 

99) Lu stessu muortu 'nsigna a chianciri. 

100) Cu nasci tunnu nun po' muriri quatratu. 

101 ) Asini e picciriddi, Diu l'aiuta. 

102) Tantu va la quartara all'acqua fina ca si rumpi. 

103) Li paroli nun fannu pirtusa. 

104) Cu iappi fuocu campà, cu iappi pani murì. 

105) Stinni pedi, quantu linzuolu tieni. 

106) 'Ncapu lu re, c'è lu vicirè. 

107) Curri quantu vua ca 'mmannara t'aspiettu. 

108) Vidilu cu li to' uocchi e cridici 'na mità. 

109) Quannu li scorci caminanu, li favi su' chieni. 

110) Cu lassa la vecchia pi la nova, sapi chi lassa e nun sapi chi trova. 

111) Cu sarba n'arma, sarba la sua. 

112) Fa beni e scurdatillu, fa mali e pensaci. 

113) Fanni quantu na cuda di 'attu ca dumani si trova fattu. 

114) Cu voli parti e cu nun voli, manna. 

115) Cu t'abbisa, t'arma. 

116) Lu lupu capità 'n'anca di musca e dissi, abbonè. 

